
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2023-yil 8-aprel, shanba, 
42 (23.763)-son

Ertasini 
o‘ylamagan 

odam bugunini 
ham anglay 
olmaydi

KUN
H IKMATI

KONSTITUTSIYA – MENIKI, SENIKI, BIZNIKI!

(Davomi 3-sahifada) »»

28-modda. 
O‘zbekiston Respublikasi Fuqarosi Respublika hududida bir joydan ikkinchi joyga 

ko‘chish, O‘zbekiston Respublikasiga kelish va undan chiqib ketish huquqiga ega. Qonunda 
belgilangan cheklashlar bundan mustasnodir.

Hech kimda uning roziligisiz tibbiy yoki ilmiy tajribalar o‘tkazilishi mumkin emas.

29-modda.
Har kim fikrlash, so‘z va e’tiqod erkinligi huquqiga ega. Har kim o‘zi istagan axborotni izlash, olish va 

uni tarqatish huquqiga ega, amaldagi konstitutsiyaviy tuzumga qarshi qaratilgan axborot va qonun bilan 
belgilangan boshqa cheklashlar bundan mustasnodir.

Fikr yuritish va uni ifodalash erkinligi faqat davlat siri va boshqa sirlarga taalluqli bo‘lgan taqdirda-
gina qonun bilan cheklanishi mumkin.

AMALDAGI KONSTITUTSIYADA KONSTITUTSIYAVIY QONUN LOYIHASIDA

32-modda.
Qonuniy asoslarda O‘zbekis-

ton Respublikasi hududida bo‘lib 
turgan har kim mamlakat bo‘ylab 
erkin harakatlanish, turar va ya-
shash joyini tanlash huquqiga ega, 

bundan qonunda belgilangan cheklovlar mustasno.
Har kim O‘zbekistondan tashqariga erkin chiqish 

huquqiga ega, bundan qonunda belgilangan chek-
lovlar mustasno. O‘zbekiston Respublikasi fuqarosi 
O‘zbekistonga to‘sqinliksiz qaytish huquqiga ega.

33-modda.
Har kim fikrlash, so‘z va e’tiqod erkinligi huquqiga ega.
Har kim istalgan axborotni izlash, olish va tarqatish huquqiga ega.
Davlat Internet jahon axborot tarmog‘idan foydalanishni ta’min-

lash uchun shart-sharoitlar yaratadi.
Axborotni izlash, olish va tarqatishga bo‘lgan huquqni cheklash-

ga faqat qonunga muvofiq hamda faqat konstitutsiyaviy tuzumni, 
aholining sog‘lig‘ini, ijtimoiy axloqni, boshqa shaxslarning huquq 
va erkinliklarini himoya qilish, jamoat xavfsizligini hamda jamoat 
tartibini ta’minlash, shuningdek, davlat sirlari yoki qonun bilan 
qo‘riqlanadigan boshqa sir oshkor etilishining oldini olish maqsadida 
zarur bo‘lgan doirada yo‘l qo‘yiladi.

“O‘zbekiston Respublikasi-
ning referendumi to‘g‘risida”gi 
qonunga ko‘ra, referendum 
o‘tkazuvchi uchastka komis-
siyasi referendum tayinlash 
to‘g‘risidagi qaror e’lon qilin-
ganidan keyin okrug komissiyasi 
tomonidan yigirma besh kundan 
kechikmay besh-o‘n to‘qqiz 
nafar a’zodan, shu jumladan, 
komissiya raisi, rais o‘rinbosari 
va kotibidan iborat tarkibda 
tuzilishi lozim.

Uchastka komissiyasi a’zoli-
giga nomzodlar fuqarolarning 
o‘zini o‘zi boshqarish organlari, 
jamoat birlashmalari, korxonalar, 
muassasalar va tashkilotlar to-
monidan taklif etilib, bu nomzo-
dlar xalq deputatlari tuman, 
shahar Kengashlarining majlis-
larida muhokama qilinadi hamda 
tegishli referendum o‘tkazuvchi 

okrug komissiyasiga tasdiqlash 
uchun tavsiya etiladi.

Viloyatimizdagi tuman va 
shaharlar xalq deputatlari Ken-
gashlari tomonidan 7-Samarqand 
okrugiga hududlardagi uchastka 
komissiyalari tarkibiga taqdim 
etilgan nomzodlar ko‘rib chiqilib, 
ularning tarkibi tasdiqlandi. 

– Yigirma bir yoshga to‘lgan, 
o‘rta yoki oliy ma’lumotga, qoida 
tariqasida, saylovga hamda 
referendumlarga tayyorgarlik 
ko‘rish va ularni o‘tkazish borasi-
da ish tajribasiga ega bo‘lgan, 
aholi o‘rtasida obro‘-e’tibor 
qozongan fuqarolar referendum 
o‘tkazuvchi uchastka komissiyasi 
a’zolari bo‘lishi mumkin, – deydi 
7-Samarqand okrug komissiya-
si raisi o‘rinbosari D.Yakubja-
nova. – Siyosiy partiyalarning 
a’zolari, viloyat, tuman va shahar 

hokimlari, prokuratura organ-
larining, sudlarning mansabdor 
shaxslari, fuqarolarning tashab-
buskor guruhi tarkibiga kiruvchi 
shaxslar komissiyaning a’zosi 
bo‘lishi mumkin emas. Shuning-
dek, uchastka komissiyasi 
a’zolarining yarmidan ko‘pini bir 
tashkilotda ishlaydigan shaxslar 
tashkil etmasligi zarur, lekin 
harbiy qismlar, sanatoriylar va 
dam olish uylarida, kasalxo-
nalar hamda boshqa statsio-
nar davolash muassasalarida, 
qamoqda saqlash va ozodlikdan 
mahrum qilish joylarida tashkil 
etilgan uchastka komissiyalari 
bundan mustasno. Ana shu tartib 
asosida referendum o‘tkazuvchi 
uchastka komissiyalari tarkibi 
rais, o‘rinbosar, kotib va a’zolar-
dan iborat tarzda ko‘rib chiqilib, 
tasdiqlandi. Ularning umumiy 
soni 11823 nafarni tashkil etadi. 
Komissiyalar a’zolarining 77 foizi 
avval saylov va referendumlarda 
qatnashgan, bu borada tajribaga 
ega. Mutaxassisligi bo‘yicha 49 
foizi pedagog, 11 foizi tibbiyot 
xodimlari, 9 foizi iqtisodchilar, 
5 foizi muhandislar va bosh-
qa sohalar vakillaridan iborat. 
Komissiyalar tarkibida xotin-qizlar 
ham ko‘pchilikni tashkil etadi. 
Xususan, raislarining 277 nafari, 
rais o‘rinbosarlarining 387 nafari, 
kotiblarning 412 nafari ayollardir.

Majlisda uchastka komissi-
yalari faoliyatini tashkil etishda 
okrug komissiyasi a’zolari oldida 
turgan vazifalar haqida ham so‘z 
yuritildi.

7-Samarqand okrug 
komissiyasi matbuot markazi.

UCHASTKA KOMISSIYALARI 
TARKIBI TASDIQLANDI

INSON HUQUQ VA 
ERKINLIKLARINI TA’MINLASH – 
DAVLATNING OLIY MAQSADI

Samarqand davlat universitetida Oliy 
Majlis Qonunchilik palatasi, viloyat, sha-
har va tumanlar Kengashlari deputatlari 
ishtirokida “O‘zbekiston Respublikasi 
Konstitutsiyasi to‘g‘risida”gi Konstitutsiyaviy 
qonun loyihasi mazmun-mohiyatiga bag‘ish-
langan targ‘ibot tadbiri bo‘lib o‘tdi.

Dastlab Oliy Majlis Qonunchilik palatasi 
deputati Alisher Hamroyev Konstitutsiyaviy 
qonun loyihasi haqida ma’ruza qildi. Amaldagi 
Konstitutsiyamizning moddalari 128 tadan 
155 taga, uning normalari esa 275 tadan 
434 taga ko‘payayotgani va amaldagi 128 ta 
moddadan 91 tasiga konseptual o‘zgartirish-
lar kiritilayotgani, qo‘shimchalar ekspertlar 
tomonidan qo‘llab-quvvatlangani ta’kidladi.

Shundan so‘ng Oliy Majlis Qonunchilik 
palatasi Spikeri Nuriddinjon Ismoilov yangi-
lanayotgan Konstitutsiyaning mazmun-mo-

hiyati va unga  kiritilayotgan asosiy o‘zgar-
tishlar haqida so‘z yuritdi. 

- Yangilanayotgan Konstitutsiyamizda 
jamiyatning barcha qatlamlari manfaatlari 
inobatga olingan va asosiysi, “Inson huquq va 
erkinliklarini ta’minlash – davlatning oliy maq-
sadidir” degan norma belgilanmoqda, - dedi 
N.Ismoilov. - Jumladan, shaxsning ishi sudda 
ko‘rib chiqilib, uning aybi aniqlanmaguncha 
u aybdor hisoblanmagan bo‘lsa, endilik-
da sudning qonuniy kuchga kirgan hukmi 
bilan aniqlanmaguncha u aybsiz hisoblanishi 
mustahkamlanmoqda. Shuningdek, fuqarolar 
sud hukmidan norozi bo‘lib, Konstitutsiyaviy 
sudga murojaat etishlari ham yangilanayotgan 
Qomusimizda belgilanmoqda.

Seminar davomida mahalliy Kengashlar 
deputatlari Konstitutsiyaviy qonun loyihasi 
yuzasidan o‘z fikr-mulohazalarini bildirdi.

Samarqand davlat tibbiyot universiteti professor-o‘qituvchilari ham shu yilning 
30-aprel kuni o‘tkaziladigan referendum oldidan tashkil etilayotgan targ‘ibot tadbirlarida 
ishtirok etmoqda. 

Universitetning diplomdan keyingi ta’lim fakulteti xirurgiya, endoskopiya va anestezi-
ologiya-reanimatologiya kafedrasi xodimlari hamda respublika shoshilinch tibbiy yordam 
ilmiy markazi Samarqand filiali xodimlari hamkorligida o‘tkazilgan tadbirda yangilanayotgan 
Konstitutsiyamiz mazmun-mohiyati haqida so‘z yuritildi.

- Fuqarolar sog‘ligi muhofazasi, ularning tibbiy xizmatdan foydalanish huquqi Bosh qomus 
darajasida kafolatlanishi muhim ahamiyatga ega, - deydi kafedra mudiri Nizom Qurbonov. - 
Yangilanayotgan konstitutsiyamizda fuqarolar moddiy ahvolidan qat’i nazar, kafolatlangan be-
pul tibbiy yordam bilan qamrab olinishi mustahkamlanmoqda. Bu aholi, ayniqsa, sharoiti og‘ir 
yurtdoshlarimizning sog‘ligini saqlashda davlat g‘amxo‘rlik qilishdan to‘xtamasligini anglatadi. 
Kafolatlangan tibbiy yordamga oid normaning belgilanishi  aholi, onalar va bolalar o‘limi, 
yuqumli kasalliklar tahdidini bartaraf etishda muhim ahamiyat kasb etadi.

Samarqand iqtisodiyot va servis 
institutida referendumning ahamiya-
ti, yangi tahrirdagi Konstitutsiyamiz-
ning mazmun-mohiyatini tushunti-
rishga bag‘ishlangan “Referendum 
va yoshlar” forumi tashkil etildi.

Professor-o‘qituvchilar, tala-
ba-yoshlar va jamoat tashkilotlari 
vakillari ishtirok  etgan tadbirda 
yangilanayotgan Konstitutsiyada 
o‘qituvchilar va yoshlar manfaat-
larini himoya qilish, ilm-fan va 
ta’limni rivojlantirishga qaratilgan 
normalarning  ahamiyati to‘g‘risida 
chiqishlar qilindi.

Shuningdek, forum doirasida 
“Rektor kubogi” sport musobaqalari 
o‘tkazilib, g‘oliblar esdalik sovg‘alari 
va pul mukofotlari bilan taqdirlandi.

O‘zbekiston Respublikasi referendumini o‘tkazuvchi 7-Samarqand okrug komis-
siyasining 6-aprel kuni o‘tkazilgan navbatdagi majlisida okrug hududidagi refe-
rendum uchastkalari komissiyalari tarkibini tasdiqlash to‘g‘risidagi masala 
ko‘rib chiqildi.

Zamonaviy 
avtobuslar yangi 
yo‘nalishlarda 
qatnamoqda
“Maroqand trans 777” MCHJ 
tomonidan olib kelingan “King 
Long” rusumli zamonaviy avto-
buslar Samarqand shahridagi ayrim 
yo‘nalishlarda harakatlana bosh-
lagani haqida xabar tarqalgandi. 
Jumladan, 16,6 kilometrlik maso-
fada 70-raqamli “Sartepa mas-
sivi-O‘rmon xo‘jaligi” yo‘nalishida 
10 ta yangi avtobus yo‘lga qo‘yil-
di. Yo‘nalish Sartepa maskanidan 
boshlanib shaharning Turkiston, 
Amir Temur, Buyuk Ipak yo‘li, Mirzo 
Ulug‘bek, Gagarin, Navoiyshoh, 
Chuqur yo‘l (Kurchatov), Rudakiy, 
Shohi Zinda, Usta Umar Jo‘raqulov, 
Zarafshon shoh, M-37 avtomobil 
yo‘li (Katta o‘zbek trakti) orqali 
viloyat o‘rmon xo‘jaligi boshqarma-
sigacha keladi. Sartepa maskaniga 
qaytishda esa Afrosiyob, Ibn Sino, 
Imom Buxoriy va Rudakiy ko‘chalari 
orqali harakatlanadi. 

Bulung‘ur tumanidagi "Maroqand sifat" 
mas’uliyati cheklangan jamiyati paxta 

va sintetik toladan ip-kalava ishlab 
chiqarishga ixtisoslashgan. 2012-yilda 

tashkil etilgan korxonada Italiya, 
Shveysariya va Xitoyning zamonaviy 

texnologiyalari yordamida yiliga 
7 ming tonna paxta va sintetik tola 

qayta ishlanadi. 
– Bugungi kunda korxonamizda 

bo‘yoq va ip-kalava sexlari 
bo‘lib, bu yerda 563 nafar 
ishchi mehnat qilmoqda, – 

deydi sex boshlig‘i Jasur 
Dadajonov. – Tayyor 
xomashyo Turkiya, 

Eron va MDH 
mamlakatlariga 

eksport 
qilinmoqda.

Baxtiyor 
MUSTANOV 

olgan suratlar.



2 2023-yil – Insonga e’tibor va 
sifatli ta’lim yili

2023-yil 8-aprel, 
shanba

O‘tgan yil dekabr oyida Prezidentimizning 
Oliy Majlisga va xalqimizga Murojaatnomasida 

ushbu yo‘nalish bo‘yicha navbatdagi vazifalar belgi-
lab berildi va 2023-yil yurtimizda “Insonga e’tibor va 
sifatli ta’lim yili”, deb nomlandi. Garchi Murojaatnoma-
da asosiy vazifalar qayd etilgan bo‘lsa-da, davlatimiz 
rahbari 29-dekabr kuni yana ta’lim, ilm-fan sohasi 
vakillari bilan uchrashib, tizimda amalga oshirilayotgan 
ishlarni tahlil qildi, oldimizda turgan vazifalarga e’tibor 
qaratdi. Bog‘chadan boshlab oliy o‘quv yurtlaridagi 
ta’lim-tarbiya jarayonigacha, darsliklardan boshlab, 
o‘qituvchi-pedagoglarning mahorati va malakasigacha 
– barcha-barchasi yuzasidan fikr almashildi. Qanday 
yo‘l tutsak, mamlakatimiz ta’lim tizimi zamon talablari-
ga mos va farzandlarimiz yuksak intellektual salohiyatli 
bo‘lishi, ilm va ishlab chiqarish uyg‘unligi ta’minlanishi 
bo‘yicha mulohazalar bildirildi, vazifalar belgilandi.

28-fevral kuni tasdiqlangan 2022–2026-yillarga 
mo‘ljallangan Yangi O‘zbekistonning taraqqiyot 
strategiyasini “Insonga e’tibor va sifatli ta’lim yili”da 
amalga oshirishga oid davlat dasturida Prezidentimiz 
oldimizga qo‘ygan vazifalar asosida ta’lim-tarbiya 
tizimini isloh qilish, ta’lim sifatini oshirish bo‘yicha 
chora-tadbirlar belgilandi.

Aslida, bu boradagi vazifalar xalq ta’limi tizimini, oliy 
ta’lim tizimini 2030-yilgacha rivojlantirish konsepsiyalari 
asosida bosqichma-bosqich amalga oshirilmoqda. Davlat 
dasturidagi chora-tadbirlar esa ularni to‘ldiradi, yanada 
mukammal tarzda bajarishga turtki beradi. 

Albatta, bugungi murakkab davrda davlat oldida, yurt 
rahbari oldida mamlakat ichki va tashqi siyosati bilan 
bog‘liq juda katta ishlar turganda ta’limga shunchalik 
e’tibor qaratish shartmi, bu ish bilan tegishli vazirlik va 
idoralar ham shug‘ullanishi mumkin-ku, degan savollar 
tug‘ilishi tabiiy. Ammo dunyoning istalgan taraqqiy etgan 
davlati tarixiga, bosib o‘tgan yo‘liga nazar tashlang, 
ilmga, ta’lim-tarbiyaga birlamchi masala sifatida e’tibor 
qaratib, yuksak natijalarga erishayotganiga guvoh bo‘la-
siz. Shuning uchun ham mamlakatimizda ta’limga davlat 
siyosati darajasida e’tibor qaratilmoqda. 

Men xorijiy davlatlarda bo‘lganimda yoki chet mam-
lakatlarning ta’lim tizimi bilan, nufuzli oliy ta’lim muassa-
salari faoliyati bilan qiziqqanimda shunga amin bo‘lgan-
manki, davlat taraqqiyotining asosi – ilmga asoslangan 
ishlab chiqarish, xalq turmush darajasini oshiradigan 
asosiy omil – uning ilmiy salohiyati, intellektual darajasi 
hisoblanadi. 

Buni ko‘plab Yevropa mamlakatlari yoki Sharq davlat-
lari misolida ko‘rishimiz mumkin. 

1868-yilda Tokugava Shogunatlik davri tugab, 
imperator Meyji tomonidan davlat to‘g‘ridan-to‘g‘ri 
boshqariladigan bo‘ldi. Hukumat 5 moddadan iborat 
Imperial qasamni (Gokajo No Goseimon) e’lon qil-
di. Uning 5-moddasida “Imperiya farovonligini os-
hirish uchun ilm-fan butun dunyodan yig‘ib kelinishi 
lozim”ligi belgilandi. Imperator Meyji va uning vazirlari 
Yaponiya Yevropa va AQShga o‘lja bo‘lib qolmasligi 
uchun ilm-fanni taraqqiy ettirishga o‘sha paytdayoq 
qaror qi lishgan edi. Buni Yaponiya bir necha usul va 
bosqichlar bilan amalga oshirdi. Avvalambor dunyo 
davlatlaridagi sanoat, iqtisodiyot va fanni o‘rganish va 
tadqiq etish uchun missiyalarni jo‘natdi. Shulardan biri 
– Ivakura missiyasi edi. 

 Ivakura missiyasi ishtirokchilari Yaponiyaning dunyo 
davlatlari tomonidan tan olinishi va zamonaviy bilimlar-
ni Yaponiyaga olib kelishda katta rol o‘ynagan. Meyji 
tiklanish davrining ko‘zga ko‘ringan siyosatchilari – Kido 
Takayoshi, Yamaguchi Masuka, Ivakura Tomoni, Ito 
Hirobumi, Okubo Toshimichi ana shular jumlasidan edi. 
O‘sha yillari moliyaviy qiyinchiliklarga qaramay, bir yilda 
12 ming nafar yoshlar va davlat xizmatchilari Yevropa va 
AQShga safarga yuborilgan.

Skandinaviya mamlakatlari tarixi va bugungi kuni 
misolida ham buni ko‘rishimiz mumkin.

Bugun davlatimiz rahbari ilgari surayotgan, bizning 
oldimizga eng muhim vazifa qilib qo‘yayotgan masala 
ham shu – ta’lim sifatini oshirish orqali mamlakatimizni 
taraqqiy ettirish, xalqimiz turmush darajasini yuksaltirish. 
Prezidentimizning “ta’limdan o‘zga najotimiz yo‘q, faqat, 
ilm, ilm, ilm”, deb jon kuydirishi boisi shunda. Bizning 
milliy g‘oyamizning asosi ta’lim, ilmga e’tibor, xalqning 
intellektual salohiyatini oshirish bo‘lishi kerak.

Bu vazifani faqat ta’lim muassasalari, pedagoglar 
zimmasigagina yuklab qo‘yib maqsadga erishib 

TA’LIMGA BARCHAMIZ E’TIBOR QARATSAK, 

YUKSALISH BO‘LADI
Taraqqiyotning tamal toshi ham, mamlakatni qudrat-

li, millatni buyuk qiladigan kuch ham ilm-fan, ta’lim va 

tarbiyadir.

Prezidentimiz Shavkat Mirziyoyevning ushbu fikrlari bu-

gun mamlakatimizda ta’lim tizimini isloh qilishdan ko‘zlan-

gan maqsadni bir gapda ifoda etib turibdi. 

Biz keyingi yetti yil davomida mamlakatimizda ta’lim-

ni, ilm-fanni rivojlantirish uchun bir necha yillar davomida 

amalga oshirilmagan, bundan yuz yil avval jadid bobolar-

imiz boshlagan, ammo davom ettirishiga imkon berilma-

gan ishlarga qo‘l urdik.

Davlatimiz rahbari tashabbusi bilan inson qadri ulug‘lan-

gan holda mamlakatimizni har tomonlama rivojlantirishning 

ustuvor yo‘nalishlari belgilangan Harakatlar strategiyasida 

va uning uzviy davomi bo‘lgan Taraqqiyot strategiyasida 

ham ta’lim-tarbiya masalasi asosiy o‘ringa qo‘yildi. Strate-

giyada to‘rtinchi ustuvor yo‘nalish aynan ta’lim sohasini, 

inson kapitalini rivojlantirishga qaratilgan.  

bo‘lmaydi. Buning uchun butun jamiyat, un-
ing barcha a’zolari birdek harakat qilishi, ta’limga 

e’tibor berishi, najot ilmda, ta’lim-tarbiyada ekanligini 
ang lashi zarur. 

Falsafada milliy intellekt degan tushuncha bor. Bu 
har bir xalqning ilmiy salohiyati bilan bog‘liq. Biz ham 
xalqimizning ta’lim-tarbiyaga munosabatini o‘zgartirish, 
baxtli va farovon yashashi ilm bilan bog‘liqligini anglashi 
orqali milliy intellektni rivojlantirishimiz mumkin. Farzand-
larimizni ilmli qilish, zamonaviy bilimlarni o‘rgatish asosiy 
maqsad bo‘lishi lozim.

Bugun yurtimizda aholini kambag‘allikdan chiqarish 
asosiy masalalardan biriga aylandi. Buning uchun davlat 
tomonidan juda katta miqdorda mablag‘ sarflanyapti, 
resurslar safarbar etilmoqda. Qisqa vaqtda bu ishlar 
o‘z samarasini ham bera boshlaganini ko‘ryapmiz. O‘z 
mehnati, harakati bilan yaxshi yashashga intilayotgan 
va buni uddalayotganlar ko‘paymoqda. Ammo besh qo‘l 
barobar bo‘lmagani kabi, jamiyatda boqimandalik kay-
fiyatiga tushib qolayotgan, davlat yordam berishi kerak, 
degan tushuncha ongiga singib borayotgan kishilar ham 
uchramoqda. Buyam ilmsizlik, buyam ta’lim-tarbiyadagi 
nuqsonimiz. 

Nazarimda, aholining o‘ta muhtoj ijtimoiy qatlami-
ni kambag‘allikdan chiqaradigan omil ham ilm bo‘lishi 
kerak. Tadbirkorlik, ishbilarmonlik ilm bilan bo‘ladi. Bilimi 
yo‘q, tafakkur qilolmaydigan, jamiyatga bugun va ertaga 
nima kerakligini anglamaydigan kishi qanday qilib tadbir-
korlik qilsin?!

Xitoyni olasizmi, Singapur yoki Malayziyami – bugun 
ular erishgan va dunyo havas qilayotgan o‘sish, taraqqi-
yot zamirida ham ta’lim-tarbiyaga, ilmga e’tibor turganini 
ko‘ramiz.

Demoqchimanki, bugun mamlakatimizni taraqqiy 
ettirish, xalqimiz turmush darajasini oshirishning asosiy 
sharti ilm ekanligini barchamiz bilishimiz, shunga mos 
harakat qilishimiz lozim. 

O‘zimizning ta’lim dargohi misolida fikrlarimni davom 
ettirsam. Yaqin o‘tmishda talabalarining umumiy soni 7 
mingga ham yetmagan  Samarqand davlat universitetida 
davlatimiz rahbarining tashabbusi bilan oliy ta’lim tizimini 
isloh qilinishi natijasida bugun kunduzgi ta’lim shakli-
da 14 ming nafarga yaqin, kechki ta’limda 1400 nafar, 
sirtqi ta’limda 9 ming nafar, magistratura bosqichida 773 
nafar, jami 25 ming nafardan ortiq talaba tahsil olmoqda. 
Ularga ming nafardan ko‘proq professor-o‘qituvchi sab-
oq beryapti. Bu talabalar va o‘qituvchilarning ortida yana 
necha insonlarning hayoti, taqdiri, orzu-umidlari bor. O‘z 
navbatida davlatning, xalqning ishonchi bor ulardan. 

Avvalo, barcha professor-o‘qituvchilarimiz, talaba-
larimiz ongiga najot – ta’limda, shunchaki emas, sifatli 
ta’limda degan tushunchani singdiryapmiz. To‘g‘ri-da, 
har birimiz o‘zgarishni o‘zimizdan, o‘zimizning qarash-
larimizdan boshlashimiz kerak. Busiz hamma gaplarimiz 
gapligicha qoladi.

Biz mamlakatimiz ta’lim tizimida, jumladan, oliy 
ta’limdagi islohotlardan kelib chiqib, ta’lim sifati va sa-
maradorligini oshirish uchun uchta asosiy prinsipni ilgari 
suryapmiz va shu asosida faoliyat ko‘rsatyapmiz.

Birinchisi – universitet moddiy-texnika bazasini 
mustahkamlash, professor-o‘qituvchilar va talabalarga 
munosib sharoit yaratish.

Yuqorida ta’kidlaganimdek, oliy ta’lim tizimini 
2030-yilgacha rivojlantirish konsepsiyasiga ko‘ra, oliy 
o‘quv yurtlariga bosqichma-bosqich akademik va moliya-
viy mustaqillik berilmoqda. Xususan, bizning universite-
timiz ham bugun o‘zini o‘zi moliyalash tizimiga o‘tgan. 
Albatta, davlat tomonidan moliyaviy ko‘mak berilyapti, 
lekin o‘zimiz topgan pulni bugun o‘zimiz tasarruf etish 
imkoniyatiga egamiz. Biz bu mablag‘larni nimaga sarfla-
yapmiz? 

Birinchi navbatda, o‘quv binolari, laboratoriyalar, 
talabalar turarjoylari qurishga, zamonaviy o‘quv jiho-
zlari olishga sarflayapmiz. Keyingi to‘rt yilda oltita yangi 
o‘quv binosi, ikkita talabalar turarjoyi qurdik. Bu binolar 
oddiy o‘quv sinfxonalari va auditoriyalardan iborat emas, 
zamonaviy ta’lim kampuslari hisoblanadi. Talabalar 
turarjoylari ham mehmonxonadan qolishmaydi, barcha 
sharoit, qulayliklarga ega. Xorijlik talabalar va o‘qituvchi-
lar uchun alohida turarjoy qurganmiz. 

Keyingi besh yilda universitetda 5 ta yangi laboratori-
ya tashkil etildi. Birgina 2022-yilda 3,2 million dollarlik 

laboratoriya jihozlari olib keldik. Universitet tarixida 
shu paytgacha bunday katta miqdordagi mablag‘ 

evaziga laboratoriya olib kelinmagan.
Vazirlar Mahkamasining 2018-yil 24-iyulda-

gi qaroriga asosan, biologiya fakulteti hovlisida 250 
o‘ringa mo‘ljallangan vivariy va 150 o‘rinli gerbariylar 
laboratoriya binolari hamda kimyo fakultetining 700 
o‘rinli o‘quv binosi, bosh bino hovlisida 1450 o‘rin-
ga mo‘ljallangan o‘quv binosi va 200 o‘rinli talabalar 
turarjoyi qurildi.

Shuningdek, Abdurahmon Jomiy ko‘chasida 
522 o‘rinli va  O‘zbekiston ko‘chasida davlat-xusu-
siy sherikchilik asosida 400 o‘rinli talabalar turarjoyi 
binolari qurilib foydalanishga topshirildi. Fizika, tarix, 
psixologiya, rus filologiyasi, raqamli texnologiyalar 
fakultetlari hamda to‘qqiz qavatli o‘quv binosi, yadro 
fizikasi laboratoriyasi, universitetning Urgut filiali bino-
larida rekonstruksiya, mukammal va joriy ta’mirlash 
ishlari olib borildi.

Joriy yilda esa biologiya fakulteti hovlisida 400 o‘ringa 
mo‘ljallangan ma’ruzalar zali binosi, oranjereya hamda 
150 o‘ringa mo‘ljallangan oshxona-kafelar, bosh bino 
hovlisida 250 o‘ringa mo‘ljallangan mexanika labora-
toriyasi binosi, xorijiy o‘qituvchi va talabalar uchun 70 
o‘ringa mo‘ljallangan xizmat uyi qurilmoqda. 

Bundan tashqari, davlat-xususiy sherikchilik asosida 
Samarqand shahar Chuqur yo‘l ko‘chasida 400 o‘ringa 
mo‘ljallangan hamda Jomboy tumanidagi Agrobiotex-
nologiyalar va oziq-ovqat xavfsizligi instituti hududida 
400 o‘rinli talabalar turarjoylari qurilib foydalanishga 
topshiriladi.

Shu o‘rinda binolar bilan bog‘liq ayrim fikrlarimni 
bildirib o‘tsam. Ayni chog‘da biz universitet hududida va 
Universitet xiyoboni atrofida amalga oshirayotgan qurilish 
haqida ijtimoiy tarmoqlarda turlicha fikrlar bildirilmoqda. 
Ularga javoban shuni aytmoqchimanki, biz Universitet 
xiyoboniga zarar yetkazishni emas, uni asrab-avaylashni, 
bu maskanda tijorat emas, chinakam ta’lim, ilm muhiti 
bo‘lishini istaymiz. Universitet xiyoboniga kelgan har bir 
inson bu joy ta’lim maskani ekanligini his qilishi, bun-
ga guvoh bo‘lishi kerak. Biz faqat shu kecha-kunduzni 
emas, yaqin 100-200 yilni o‘ylab, shunga mos rejalar 
qilishimiz lozim. Dunyoning mashhur universitetlari, aka-
demiyalarini ko‘ring, bir necha yuz yillik tarixga ega ilm 
dargohlarining o‘z hududi bor. Bu yerda ilm bilan, amaliy 
mashg‘ulotlar, innovatsion ishlab chiqarish bilan shug‘ul-
lanish mumkin.

Bizning universitet yangi emas, 600 yillik tarixga ega. 
Mirzo Ulug‘bek oliy madrasalarining vorisi bo‘lgan ilm 
dargohimiz dunyoning TOP universitetlari qatoriga kirishi 
uchun harakat qilayotgan ekanmiz, Universitet xiyoboni-
da shunday ilm-fan muhiti yaratishimiz talab etiladi.

Ta’lim sifatini oshirish bilan bog‘liq ikkinchi prin-
sip  ta’lim jarayoniga o‘z sohasini yaxshi biladigan, 
zamonaviy ilmlardan xabardor professor-o‘qituvchilarni 
jalb qilish. Buning uchun faqat o‘z qobig‘imizga o‘ra-
lib qolmasdan, xorij tajribasini o‘rganishimiz, xalqaro 
talablarga mos pedagog kadrlar tayyorlashimiz kerak. 
Yuqorida Yaponiya ni misol keltirganimdek, yoshlarni 
xorijga yuborib, eng yaxshi tajribalarni o‘rganib, ularni 
o‘zimizning tizimda qo‘llashimiz zarur. Dunyoni ko‘rgan 
yoshlarning tafakkuri ham, ilmga, ishga munosabati ham 
o‘zgacha bo‘ladi. Prezidentimizning oldimizga qo‘yayot-
gan talablaridan bittasi ham shu.

Universitetimiz bugungi kunda dunyoning 180 ga 
yaqin oliy ta’lim muassasasi bilan hamkorlik qiladi. Ular-
ning aksariyati bilan talabalar va pedagoglar alma shish 
bo‘yicha kelishuvimiz bor. Qo‘shma ta’lim dasturlari aso-
sida ishlayotgan nufuzli universitetlar ham kam emas. 

Yaqinda Yaponiyada safarda bo‘lganimizda Tottori 
universiteti bilan xalqaro va ilmiy sohalarda hamkorlik 
aloqalarini o‘rnatish hamda professor-o‘qituvchi va tala-
balar almashinuvini yo‘lga qo‘yish bo‘yicha kelishuvlarga 
erishdik. Shuningdek, universitet rahbariyati bilan muzo-
karalar chog‘ida o‘tgan yil faoliyat boshlagan Agrobio-
texnologiyalar va oziq-ovqat xavfsizligi institutimiz bilan 
mazkur dargoh o‘rtasida qurg‘oqchil mintaqalarni tadqiq 
qilish bo‘yicha hamkorlikda ishlashga qaror qildik. Shu 
maqsadda Samarqandda Tottori universiteti markazini 
ochishga kelishib oldik.

Bugungi kun professor-o‘qituvchilariga qo‘yiladigan 
yana bir talab – ular talabalarga saboq berish barobarida 
ilmiy tadqiqot bilan shug‘ullanishi, ilmda yangilik qilish 
zarur.

Bizda eski tuzumdan “meros” bo‘lib qolgan yomon 
illat mavjud. Ya’ni, oliy o‘quv yurti o‘qituvchisi 

faqat talabalarga saboq berishi kerak. To‘g‘ri, 
nomzodlik, doktorlik dissertatsiyalarini himoya qila-

di, dotsent, professor bo‘ladi. Lekin o‘sha fan sohasida 
yangilik yaratadigani, ixtiro qiladigan juda kam. Sabab 
– ilmidan, yaratgan yangiligidan manfaatdorligi yo‘q. 
Faqatgina ilmiy darajasi va unvoni uchun oylik maoshi 
ko‘payadi. Shuning uchun ko‘p ilmiy tadqiqotlar shu 
maqsad bilan cheklangan.

Endi esa ilmiy ishlarga talab o‘zgaryapti. Maoshi 
oshishi birinchi talab, bu haqda gap-so‘z bo‘lishi mum-
kin emas. Lekin tadqiqotchi bir necha yillik izlanishlari-
dan so‘ng nimadir yangilik, innovatsiya yaratishi va uni 
ishlab chiqarishga, amaliyotga joriy etilishi bilan shunga 
yarasha manfaat ko‘rishi lozim. Sodda qilib aytganda, 
ilm tijoratlashishi, tadqiqotchi yaratgan ixtirosi, innovat-
siyasini sotib, manfaat ko‘rishi kerak. Bundan avvalo, 
davlat, jamiyat, qolaversa, tadqiqotchi yutadi. U izlanish-
larini davom ettirib, yanayam mukammal, takomillashgan 
ishlanmalar yaratishga intiladi.

Uchinchi prinsip – talabalar bilimini adolatli, shaffof 
baholash. Busiz ta’lim sifatini oshirish va samarador-
lik haqida o‘ylash mantiqqa zid. Bugun o‘qishga qabul 
qilishda ta’lim muassasalarida hech qanday rol qolma-
ganidan xursand bo‘laman. Abituriyentlardan hujjatlar-
ni qabul qilishdan boshlab, ularning bilimini baholab, 
o‘qishga tavsiya etishgacha bizga aloqasi bo‘lmagan 
alohida tuzilma – Davlat test markazi tomonidan amalga 
oshirilmoqda. To‘g‘ri, bir paytlar qabul jarayonida ham 
turli qing‘irliklar yuzaga keldi, kimlar uchundir bu shaxsiy 
manfaatdorligi uchun qulay fursat bo‘ldi. Ammo keyingi 
yillarda qabul jarayonlarining shaffof tashkil etilayotgani, 
bilimli yoshlar talabalikka tavsiya etilayotgani oliy ta’lim-
da sifatga erishishga yordam bermoqda.

Endi bizning oldimizda ana shu talabalarga puxta 
bilim berish, tanlagan yo‘nalishi, mutaxassisligi bo‘yicha 
o‘rganayotganlarini adolatli baholash va yetuk mutaxas-
sis bo‘lib yetishini ta’minlash vazifasi turibdi. Shundan 
kelib chiqib, biz talabalar bilimini baholashning adolatli 
va shaffof tizimini yaratdik. Ya’ni, talabalarga saboq ber-
gan fan o‘qituvchisi yakuniy nazoratda ishtirok etmaydi. 
Yakuniy nazorat va baholashni maxsus tashkil etilgan 
“Talabalar bilimini baholash” bo‘limi amalga oshiradi. 
Nazorat savollarining variantlari ham shu yerda tuzi-
ladi. Talabalar yakuniy imtihonni fakultet o‘qituvchilari 
ishtirokisiz, talabalar bilimini baholash bo‘limi xodim-
lari nazorati hamda maxsus kameralar kuzatuvi ostida 
topshiradi. Test sinovlari kompyuterda, inson omilisiz 
amalga oshiriladi. Yozma ishlar esa bu borada biz bilan 
hamkorlikda ishlaydigan o‘ndan ortiq oliy ta’lim muas-
sasalariga yuborilib, ularning professor-o‘qituvchilari 
tomonidan baholanadi. Bu yerda hech qanday “iltimos” 
yoki korrupsiyaviy holatlarni amalga oshirishga imkoniyat 
qoldirilmaydi. 

Kredit-modul tizimiga ko‘ra, yakuniy imtihondan 
o‘tolmagan talaba o‘sha fanni qayta o‘zlashtirib, yana 
imtihon topshiradi. Qayta o‘zlashtirish uchun esa ma’lum 
miqdorda to‘lovni amalga oshirishi kerak. Talaba va 
uning ota-onasi qo‘shimcha o‘qish uchun to‘lov qil-
maslik uchun ham puxta bilim olishga e’tibor qaratadi, 
kredit-modulni o‘z vaqtida bajarib borishga intiladi. Bu 
orqali pirovard maqsad – sifatli, o‘z sohasi ilmini puxta 
o‘zlashtirgan mutaxassis tayyorlashga erishamiz.

Ana shu prinsip va boshqa maqsadlar orqali biz 
Samarqand davlat universitetini nafaqat yoshlarni o‘qitib, 
mutaxassislik beradigan ta’lim dargohi, balki fundamen-
tal ilmiy tadqiqotlar amalga oshiriladigan ilm maskaniga 
aylantirish niyatidamiz. Buning uchun bizda ilmiy salohi-
yat, zamon talablariga mos moddiy-texnik baza mavjud, 
ya’ni poydevor bor.

Keyingi yillarda universitet tarkibida Agrobiotex-
nologiyalar va oziq-ovqat xavfsizligi instituti, Muhandis-
lik fizikasi instituti, universitetning Kattaqo‘rg‘on va 
Urgut filiallari tashkil etilishi bu boradagi dastlabki 
qadamlarimizdir. Kelgusida yana boshqa fundamental 
fakultet va kafedralarimiz negizida shu kabi institut va 
filiallar tashkil etish rejalarimiz bor.

Ushbu maqsadlarga erishish orqali biz yaqin yillarda 
Samarqand davlat universitetini nafaqat yurtimiz, balki 
Markaziy Osiyodagi yetakchi oliy ta’lim dargohlaridan 
biriga aylantiramiz.

Rustam XOLMURODOV, 
Samarqand davlat universiteti rektori,
O‘zbekiston Respublikasi fan arbobi,

Oliy Majlis Senati a’zosi.

Sobiq ittifoq davrida 
savdo sohasida ishlash 
ancha murakkab edi. 
Chunki nazorat organ-
larining nigohi asosan 
savdo sohasiga qarati-
lardi. Ish markazlash-
gan holda tashkil etilib, 
do‘konlarga tovarlar 
maxsus bazalardan kelt-
irilardi. 

Otam Ne’mat Usmonqulov shunday davrda 
savdo sohasida mehnat qilgan. 

“Mingchinor” savdo tashkilotiga rahbarligida u 
boshliq jamoa kechayu kunduz tinim bilmay ishla-
di, xaridorlar talabiga yarasha zarur mahsulotlarni 
topib kelishga harakat qilishdi. Shunga erishdilar 
ham. Ammo bu aholining ehtiyoji to‘liq qondirildi, 
degani emas edi. Otam o‘sha paytlarda “Biz, sav-
do xodimlari o‘zimizga o‘zimiz savol berib, savolga 
o‘zimiz javob izlaydigan bo‘lib qoldik. Lekin javob 
topishda mushkul ahvoldamiz”, derdi. 

Savdo xodimining zimmasiga yuklangan vazi-
falar ko‘lami kattadir, kichikdir, ammo hammasi 
muhim edi. Asosiysi, xaridorlar bilan muomala 
qay ahvoldaligi hisobga olinardi. Insonlarning 
lavozimi, mavqeidan qat’i nazar, bir xil muoma-
lada bo‘lishi shart edi. Ayniqsa, urush nogiron-
lari va qatnashchilari, “afg‘on”chilar, “cherno-
bil”chilar, yana alohida imtiyozga ega bo‘lgan 
bir guruh shaxslar bilan muomala qilishning 
murakkab tomonlari ko‘p bo‘lgan ekan. Ham-
kasblarining xotirlashicha, otam rahbarlik qilgan 
paytda Bulung‘ur tumanidagi “Mingchinor” sav-
do tashkilotida barcha do‘konlar to‘liq ta’mirdan 
chiqarilib, kerakli savdo jihozlari o‘rnatilgan, 
savdo madaniyati ancha oshgan. 

Bugungi kunda Bulung‘ur tumanidagi savdo 
sohasi haqida gap ketganda otam Ne’mat aka 
singari savdo jonkuyarlarining beqiyos xizmatlari 
eslanadi. Ularning shu paytlardagi mehnatlari 
tilga olinadi.

- Bir necha bor guvohi bo‘lganman, Ne’mat 

Usmonqulov bilan ishchi-xodim-
lar, iste’molchilar o‘rtasida hech 
qanday to‘siq yo‘q edi, - deya 
xotirlaydi tumanda 1995-1998-yil-
larda hokimlik qilgan Abdualim 
Azimov. - U inson har doim 
jamoa a’zolari manfaatini o‘ylar, 
huquqlarini ang lashga yordam 
berardi. Shu bilan birga, doimiy 
ravishda do‘konlarni to‘ldirish-
ni, aholi ta’minotini yaxshilashni 
o‘ylardi.

Hamkasblarining aytishicha, 
otam kamtarligi bois xaridorlar o‘rtasida yax-
shigina obro‘ga ega bo‘lgan. Uning arz bilan 
kelganlarga alohida e’tibor qaratgani, dardini 
tinglab, muammosi hal etilishiga ko‘maklash-
ganini eslashadi. Lekin savdo sohasi ko‘pchilik 
havas qilgandek oson ish emas. Asabiylik, 
nohaq ta’na-dashnomlarga duch kelish inson 
salomatligiga jiddiy ta’sir ko‘rsatadi. Shunday 
holatlar otam salomatligiga xavf soldi. Jiddiy 
davolanishlariga qaramasdan 2015-yilda vafot 
etdi. 

Otam hayotda ko‘p narsaga o‘zining mehnati 
va fidoiyligi bilan erishgan. Shu bilan birga shogir-
dlarining iqtidori va qobiliyatini ro‘yobga chiqar-
ishga kuchli turtki bera oladigan qalbi keng inson 
bo‘lgan. Oilamiz ustuni, besh farzandning otasi, 
o‘n besh nabiraning mehribon bobojoni, ko‘plab 
shogirdlarning kuyunchak ustozi edi. 

Otam hayotligida dunyo ko‘rishni, sayohat-
larga chiqishni xush ko‘rardi va Yevropagami, 
Osiyogami qayerga borsa, har doim onamni 
o‘zi bilan birga olib ketardi. Ular qariyb qirq yil 
umrguzaronlik qilib, barchamizni oliy ma’lumotli 
qildi. Bizga bergan pand-nasihatlari, o‘gitlari va 
duolari bilan hayotda o‘z o‘rnimizni topdik, elda 
obro‘-e’tiborli bo‘ldik. Men otam izidan borib, 
boshlagan ishlarini davom ettiryapman. 

Otam hayot bo‘lganida bugun 70 yoshga 
to‘lardi. Nachora, taqdir shu ekan. Endi biz, 
farzandlar otamiz boshlagan ishlarni davom 
ettirishimiz kerak. 

Faxriddin USMONQULOV.

Xotira uyg‘onsa go‘zaldir

Ota - eng yaxshi 
motivator va ustoz Viloyat adliya boshqarmasiga 

kelib tushgan murojaatlardan biri 
mulkdorning asossiz ravishda 
mulkidan mahrum bo‘lib qolayot-
gani bilan bog‘liq. Hokimlik garchi 
qo‘yilgan ayblovlarni rad etgan 
bo‘lsa-da, sudda bu o‘z tasdig‘ini 
topdi.

Aniqlanishicha, Samarqand shahri-
da yashovchi fuqaro A.A.ga 2004-yildagi 
95-sonli oldi-sotdi shartnomasiga asosan 
tegishli sobiq Temiryo‘l tumani Rudakiy 
ko‘chasida joylashgan 299.2 kvadrat metr 
"Savdo va maishiy xizmat ko‘rsatish kom-
pleksi" Samarqand shahar hokimining 2018-

yil 11-dekabrdagi 2382-Q-sonli qarori bilan 
"Agro Plus" MCHJga berib yuborilgan. Boz 
ustiga yer maydoni uchun kompensatsiya 
to‘lab berilmagan. Yillar davomida buzilgan 
huquqlarini tiklash uchun sarson bo‘lgan 
fuqaro adliyaga murojaat qildi.

O‘rganishda to‘plangan hujjatlarga ko‘ra, 
fuqaro A.Axmedov 2004-yil 17-martdagi 
95-sonli oldi-sotdi shartnomasiga asosan, 
Samarqand shahar sobiq Temiryo‘l tuman, Ru-
dakiy ko‘chasi 86-manzilda joylashgan "Savdo 
va maishiy xizmat ko‘rsatish kompleksi"da 
veterinariya klinikasini tashkil etib, ma’lum 
muddat faoliyat ko‘rsatgan. Ammo 2012-yil-
ning oxirida sog‘lig‘i yomonlashganligi sababli 
Rossiya Federatsiyasiga ketgan va 2015-yilda 
qaytib kelgan. Lekin uning ko‘chmas mulki 

hokimlik tomonidan 2014-yilda buzib yuboril-
gan. Shuningdek, Samarqand shahar hoki-
mining 2018-yil 11-dekabrdagi 2382-Q-sonli 
qarori bilan "Agro Plus" MCHJga Samarqand 
shahar Ali Qushchi mahallasi binosini qurish 
uchun 100 kvadrat metr qismi ajratilgan. Biroq 
Samarqand shahar hokimining ushbu hamda 
2019-yil 19-sentyabrdagi 2308-Q-sonli qaro-
rlari bilan fuqaroga yetkazilgan zarar qoplab 
berilmagan.

Viloyat adliya boshqarmasi tomonidan 
fuqaroning buzilgan huquqlarini tiklash ma-
qsadida fuqarolik ishlari bo‘yicha Samarqa-
nd shahar sudiga da’vo arizasi kiritildi. Sud 
arizani qisman qanoatlantirdi. Ya’ni, buzilgan 
savdo va maishiy xizmat ko‘rsatish komplek-
si, yerdan foydalanish huquqining bahosi 
hamda ekspertiza o‘tkazish to‘lovlari uchun 
fuqaro foydasiga 891 million 525 ming so‘m 
miqdorida kompensatsiya puli undirish haqi-
da qaror qabul qildi.

Sindor USMONOV,
viloyat adliya boshqarmasi xodimi.

Kompensatsiya puli
sud tartibida undirildi

(Davomi. Boshlanishi 1-sahifada).

Shuningdek, shaharda Sadriddin 
Ayniy nomli ko‘chada yana bir yo‘nalish 
ochildi. “Simetra” xorijiy kompaniyasi 
bilan hamkorlikda ishlab chiqilgan trans-
port master rejasiga asosan M15-raqa-
mli “Temiryo‘l vokzali - Shodiyona savdo 
majmuasi” (aylanma) shahar avtobus 
yo‘nalishi Temiryo‘l vokzalidan boshlan-
ib, Rudakiy, Gagarin, Mirzo Ulug‘bek, 
Bo‘stonsaroy, Universitet xiyoboni, 
Namozgoh, Sadriddin Ayniy, Shabod, 
Usta Umar Jo‘raqulov ko‘chasiga chiqadi 
va Shohi Zinda, Dahbed, Registon, Uni-
versitet xiyoboni, Shohruh Mirzo, Mirzo 
Ulug‘bek, Gagarin, Rudakiy ko‘chalari 
orqali Temiryo‘l vokzalida harakatini 
yakunlaydi.

Mazkur yo‘nalishda ham 7 ta 
zamonaviy, elektron to‘lov tizimi mavjud 
bo‘lgan avtobuslar 14 daqiqalik interval 
asosida harakatlanadi. 

Shahrimizda yangi -yangi yo‘nal-
ishlarning paydo bo‘lgani yaxshi 
albatta, biroq jamoat transportlarida 
yo‘nalishlarning nomlarini yozishda 
ayrim xatoliklarga yo‘l qo‘yilmo-
qda. Jumladan, “Sattepo-O‘rmon 
xo‘jaligi” yo‘nalishidagi avtobuslarda 
Davlat tili qonunlariga amal qilin-
magan holda joyning nomi noto‘g‘ri 
ko‘rsatilgan. Aslida “”Sartepa-viloyat 
o‘rmon xo‘jaligi boshqarmasi” 
yo‘nalishi tarzida bo‘lishi kerak. Buni 
mutasaddilar e’tiborga olishadi, deb 
o‘ylaymiz.  

Dilmurod TO‘XTAYEV.

Zamonaviy avtobuslar 
yangi yo‘nalishlarda 
qatnamoqda

AVTOMOBILLAR MANZILIGA 
TALAFOTSIZ YETKAZILDI

Transport va turizm ob’yektlarida xavfsizlikni ta’minlash 
departamenti “GM Uzbekistan” OAJ mahsulotlarini kuzatish 
2-guruh (Samarqand bekati) shaxsiy tarkibi tomonidan birin-
chi chorak davomida 102 ta poyezd kuzatildi. 

Kuzatilgan poyezdlarda jami 1389 ta vagon bo‘lib, 
ularning 33 tasi avtomobillar, 1356 tasi avto ehtiyot qismlar 
ortilgan vagon-konteynerlarni tashkil etadi. Ushbu avtomobil 
va avto ehtiyot qismlar guruh tomonidan qo‘riqlangan holda 
o‘z manzillariga o‘g‘riliksiz, talon-taroj qilinmasdan kuzatildi. 

Zafar RAHMATULLAYEV,
guruh komandiri, katta serjant.

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

Hozirgi kunda Samarqand viloyati 
hududiga tegishli ruxsatnomalarsiz 
va sertifikatlarsiz olib kirilgan hamda 
sotuvda bo‘lgan va ishlatilayotgan ra-
dioelektron vositalar, jumladan, mobil 
aloqa tayanch baza stansiyalarining 
faoliyati uchun radioxalaqitlar kelti-
rib chiqaruvchi va mobil aloqa xizmat-
lari sifatiga salbiy ta’sir ko‘rsatuvchi 
uskunalar (repeaterlar) ko‘payib ket-
ganligini inobatga olgan holda, Samar-
qand viloyati Elektromagnit moslashuv 
xizmati ogohlantiradi:

Mobil kuchaytirgich (repeater)lar 
O‘zbekiston Respublikasi Radiochasto-
talar bo‘yicha Respublika Kengashining 
2022-yil 23-avgustdagi 707-sonli qarori-
ning 1-bandida keltirilgan texnik shartlar 
talablariga mos ravishda o‘rnatilgan bo‘li-
shi va boshqa turdagi radioelektron vo-
sita (REV)larga radioxalaqitlar bermasligi 
kerak. Mazkur qarorning 1-bandida kelti-
rilgan texnik shartlarga mos kelmaydigan 
boshqa mobil aloqa tarmoqlari signallarini 
kuchaytirib beruvchi retranslyator quril-
malarni O‘zbekiston Respublikasi hudu-
dida ishlab chiqish (yaratish), moderni-
zatsiya qilish, ishlab chiqarish va xorijdan 
olib kirish (xorijdan xarid qilish) hamda 
ulardan foydalanish qat’iyan man etiladi.   

Mazkur qarorning 1-bandida kelti-
rilgan texnik shartlarni bajarish hamda 
mobil aloqa tarmoqlariga xalaqitli ta’sir-
lar keltirmaslik talablariga majburiy rioya 
qilgan holda mobil aloqa tarmoqlari sig-
nallarini kuchaytirib beruvchi retranslya-
tor qurilmalarni O‘zbekiston Respublikasi 
hududida ishlab chiqarish, modernizatsiya 
qilish va o‘rnatish bo‘yicha ishlarni ba-
jarishga (shu jumladan, ularga xizmatlar 
ko‘rsatishga) faqat faoliyat turi bo‘yicha 
tegishli litsenziyaga ega bo‘lgan yoki mo-
bil aloqa operatorlari nomidan shartnoma 

asosida ish yurituvchi yuridik shaxslarga 
ruxsat etilishi; 

O‘zbekiston Respublikasi hududiga 
mazkur qarorning 1-bandida keltirilgan 
texnik shartlarga mos keladigan retrans-
lyator qurilmalarini xorijdan olib kirish, 
radiochastota organlarining o‘rnatilgan 
tartibda rasmiylashtirilgan olib kirish rux-
satnomasiga asosan amalga oshirilishi;

Retranslyator qurilmalaridan foy-
dalanuvchilar o‘zlari tomonidan foyda-
lanilayotgan qurilmalardan mobil aloqa 
operatorlari tarmoqlariga radioxalaqit 
hosil bo‘lishini oldini olish uchun barcha 

zarur bo‘lgan tashkiliy-texnik choralarni 
ko‘rishlari kerakligi;

Mazkur qarorning 1-bandida keltiril-
gan texnik shartlarga mos kelmaydigan 
boshqa mobil aloqa tarmoqlari signallarini 
kuchaytirib beruvchi retranslyator quril-
malarini O‘zbekiston Respublikasi hudu-
dida ishlab chiqish (yaratish), modern-
izatsiya qilish, ishlab chiqarish va xorijdan 
olib kirish (xorijdan xarid qilish) hamda 
ulardan foydalanish qat’iyan man qilinishi 
ko‘rsatilib o‘tilgan. 

Viloyat hududiga ruxsatnomasiz va 
sertifikatsiz olib kirilgan hamda sotuvda 
bo‘lgan va ishlatilayotgan, mobil aloqa 
tayanch baza stansiyalarining faoliyati 
uchun radioxalaqitlar keltirib chiqaruvchi 
va mobil aloqa xizmatlari sifatiga salbiy 
ta’sir ko‘rsatuvchi uskunalar (repeater-
lar) o‘rnatilgan tartibda musodara qilinadi 
va ularni olib kirishni amalga oshirgan 
shaxslarga nisbatan ma’muriy javobgarlik 
choralari ko‘riladi.

O‘zbekiston Respublikasi Axborot 
texnologiyalari va kommunikatsiyalar-
ini rivojlantirish vazirligi “Elektromag-
nit mos lashuv markazi” Davlat unitar 
korxonasi (“EMMM” DUK), Samar-
qand viloyati Elektromagnit moslashuv 
xizmati turli diapazonlardagi radio-
aloqa vositalariga, televideniye va ra-
dioeshittirish (TV va RE) dasturlarini 
qabul qilishga ta’sir etuvchi radioxa-
laqitlarni bartaraf etish uchun jismoniy 
va yuridik shaxslardan buyurtmalarni 
qabul qiladi. 

Radioxalaqitlarni bartaraf etish ish-
lari O‘zbekiston Respublikasining “Ra-
diochastota spektri to‘g‘risida”gi Qonuni 
asosida amalga oshiriladi. 

O‘zbekiston Respublikasining amalda-
gi qonun hujjatlariga muvofiq, O‘zbekiston 
Respublikasi Axborot texnologiyalari va 
kommunikatsiyalarini rivojlantirish vazirligi 
“Elektromagnit moslashuv markazi” DUK 
Samarqand viloyati Elektromagnit mos-
lashuv xizmati ogohlantiradi:

Respublika hududiga ruxsatnomasiz 
va sertifikatsiz olib kirilgan hamda sotuvda 
bo‘lgan va ishlatilayotgan radioelektron 
vositalari (uzoq masofali radiouzatgichlar, 
portativ radiostansiyalar va boshqa radi-
ouzatgich vositalari) o‘rnatilgan tartibda 
musodara qilinadi va ularni olib kirishni 
amalga oshirgan shaxslarga nisbatan 
ma’muriy javobgarlik choralari ko‘riladi.

Radioelektron vositalarini Respublika 
hududiga olib kirish uchun ruxsatnoma 
olishni va o‘rnatilgan tartibda ro‘yxatdan 
o‘tkazishni rasmiylashtirish masalalari 
bo‘yicha Samarqand viloyati Elektro-
magnit moslashuv xizmatiga murojaat 
qilishingiz mumkin.

Manzil: Samarqand tumani,
“Yoshlik qo‘rg‘oni” MFY.

Telefonlar: 66-616-43-45,
66-616-44-15.

SAMARQAND VILOYATI
ELEKTROMAGNIT MOSLASHUV 

XIZMATI.

SAMARQAND VILOYATI AHOLISI 
VA MEHMONLARI DIQQATIGA!

QUTLAYMIZ!
Hurmatli Azamat ESHONQULOV!

Sizni tug‘ilgan kuningiz, muborak 70 yoshingiz bilan tabriklaymiz!

A.Eshonqulov 1953-yilda Payariq tumanida tug‘ildi. O‘rta maktabni bitirib, 1972-yilda 
Toshkent davlat universiteti huquqshunoslik fakultetiga o‘qishga kirdi. Oliygohni bitir-
gach, ilk ish faoliyatini 1977-yilda Payariq tumani yuridik maslahatxonasida advokat 
sifatida boshladi.

Keyinchalik Oqdaryo tumani yuridik maslahatxonasi mudiri, 1995-2005-yillarda 
O‘zbekiston Respublikasi Oliy Majlisining Inson huquqlari bo‘yicha vakili huzuridagi 
Fuqarolarni konstitutsiyaviy huquq va erkinliklariga rioya etilishi komissiyasi a’zosi, 
1995-2009-yillarda Samarqand viloyati advokatlar hay’ati rayosati raisi o‘rinbosari, 
2009-yildan hozirgi vaqtgacha “Samarqand qonunchilari” advokatlar hay’atida advokat, 
hay’at boshqruvchisi lavozimlarida samarali mehnat qilib kelmoqda.

Azamat aka qayerda, qaysi lavozimda ishlamasin fidoyiligi, o‘z kasbiga sadoqati 
bilan soha xodimlari hurmatiga sazovor bo‘ldi. Ayniqsa, advokat sifatida yurtdoshlarimiz 
huquq va manfaatlarini himoya qilishda faollik ko‘rsatib, xalq mehri va ishonchini qozonib kelmoqda.

Aziz hamkasbimizga uzoq umr, sihat-salomatlik, huquq sohasidagi faoliyatida ulkan zafarlar tilaymiz.
O‘ZBEKISTON RESPUBLIKASI ADVOKATLAR PALATASI SAMARQAND VILOYATI HUDUDIY
BOSHQARMASI VA “SAMARQAND QONUNCHILARI” ADVOKATLIK HAY’ATI JAMOALARI.

DA’VOLAR BO‘LSA...
Samarqand shahrida xususiy amaliyot 

bilan shug‘ullanuvchi notarius Norqulov 
Alisher Toshboltayevich notarial idorasida 
marhum Tursunova Nadejda Nikolayevna-
ga (2022-yil 29-iyunda vafot etgan) tegish-
li mol-mulk uchun meros ishi ochilmoqda. 
Shu munosabat bilan merosxo‘rlarning 
Norqulov Alisher Toshboltayevich notarial 
idorasiga murojaat etishlarini so‘raymiz.

Manzil: Samarqand shahri Firdavsiy 
ko‘chasi, 85-uy.

* * *
Samarqand shahrida xususiy amaliyot 

bilan shug‘ullanuvchi notarius Saidova Za-
rina Xisravovna notarial idorasida marhum 
Ramazanov Djurakulga (1975-yil 3-okta-
brda vafot etgan) tegishli mol-mulk uchun 
meros ishi ochilmoqda. Shu munosabat 
bilan merosxo‘rlarning Saidova Zarina 
Xisravovna notarial idorasiga murojaat 
etishlarini so‘raymiz.

Manzil: Samarqand shahri Abdurah-
mon Jomiy ko‘chasi, 64-uy.

* * *
Samarqand shahrida xususiy amaliyot 

bilan shug‘ullanuvchi notarius Bahromova 
Feruza Zoirovna notarial idorasida marhum 
Voxmyanin Vasiliy Georgiyevichga (2014-
yil 12-fevralda vafot etgan) tegishli mol-
mulk uchun meros ishi ochilmoqda. Shu 
munosabat bilan merosxo‘rlarning Bahro-
mova Feruza Zoirovna notarial idorasiga 
murojaat etishlarini so‘raymiz.

Manzil: Samarqand shahri Amir 
Temur ko‘chasi, 108-uy.

* * *
Samarqand shahrida xususiy amaliyot 

bilan shug‘ullanuvchi notarius Hazratqulov 
Mahmud Mo‘minqulovich notarial idorasida 
marhum Soliyev Sobir Bakayevichga (2018-
yil 8-noyabrda vafot etgan) tegishli mol-mulk 
uchun meros ishi ochilmoqda. Shu muno-
sabat bilan merosxo‘rlarning Hazratqulov 
Mahmud Mo‘minqulovich notarial idorasiga 
murojaat etishlarini so‘raymiz.

Manzil: Samarqand shahri Amir 
Temur ko‘chasi, 36-uy.

* * *
Payariq tumanida xususiy amaliyot bi-

lan shug‘ullanuvchi notarius Ortiqboyev 
Aziz Azamatovich notarial idorasida mar-
hum Azimov Ortikga (1997-yil 16-aprel-
da vafot etgan) tegishli mol-mulk uchun 
meros ishi  ochilgan. Shu munosabat 
bilan merosxo‘rlarning Ortiqboyev Aziz 
Azamatovich notarial idorasiga murojaat 
etishlarini so‘raymiz.

Manzil: Payariq tumani Chelak sha-
harchasi, Istiqlol ko‘chasi, 73-uy.

* * *
Samarqand shahrida xususiy amaliy-

ot bilan shug‘ullanuvchi notarius Aliyeva 
Lola Zoirovna notarial idorasida marhum 
Azovseva Valentina Terentevnaga (2021-
yil 9-iyunda vafot etgan) tegishli mol-mulk 
uchun meros ishi ochilmoqda. Shu mu-
nosabat bilan merosxo‘rlarning Aliyeva 
Lola Zoirovna notarial idorasiga murojaat 
etishlarini so‘raymiz.

Manzil: Samarqand shahri Mirzo 
Ulug‘bek ko‘chasi, 80-uy.

* * *
Samarqand shahrida xususiy amaliyot 

bilan shug‘ullanuvchi notarius Tursunov 
Suhrob Berdiqulovich notarial idorasida 
marhum Osmanova Ulkera Adjimamu-
tovnaga (2012-yil 27-iyulda vafot etgan) 
tegishli mol-mulk uchun meros ishi ochilm-
oqda. Shu munosabat bilan merosxo‘rlarn-
ing Tursunov Suhrob Berdiqulovich notari-
al idorasiga murojaat etishlarini so‘raymiz.

Manzil: Samarqand shahri Beruniy 
ko‘chasi, 200-uy, 3-xona.

* * *
Samarqand shahrida xususiy amaliy-

ot bilan shug‘ullanuvchi notarius Umarov 
Akmaljon Shavkatovich notarial idorasi-
da marhum Xolov Xojikurbonga (2021-yil 
29-martda vafot etgan) tegishli mol-mulk 
uchun meros ishi ochilmoqda. Shu mu-
nosabat bilan merosxo‘rlarning Umarov 
Akmaljon Shavkatovich notarial idorasiga 
murojaat etishlarini so‘raymiz.

Manzil: Samarqand shahri Abdurah-
mon Jomiy ko‘chasi, 17-uy.

* * *
Samarqand shahrida xususiy amaliyot 

bilan shug‘ullanuvchi notarius Murtaza-
yev Sherzod Sobirovich notarial idorasida 
marhum Negmatova Musavarga (1988-yil 
2-mayda vafot etgan) tegishli mol-mulk 
uchun meros ishi ochilmoqda. Shu mu-
nosabat bilan merosxo‘rlarning Murtaza-
yev Sherzod Sobirovich notarial idorasiga 
murojaat etishlarini so‘raymiz.

Manzil: Samarqand shahri Abdurah-
mon Jomiy ko‘chasi, 64-uy. 

* * *
Samarqand shahrida xususiy amaliyot 

bilan shug‘ullanuvchi notarius Rahmonov 
Sarvar Ne’matilloyevich notarial idorasida 
marhum Rustamova Gulsaraga (2012-yil 
17-oktabrda vafot etgan) tegishli mol-mulk 
uchun meros ishi ochilmoqda. Shu mu-
nosabat bilan merosxo‘rlarning Rahmonov 
Sarvar Ne’matilloyevich notarial idorasiga 
murojaat etishlarini so‘raymiz.

Manzil: Samarqand shahri Gagarin 
ko‘chasi, 60-uy.

* * *
Samarqand shahrida xususiy amaliyot 

bilan shug‘ullanuvchi notarius Aliyeva 
Lola Zoirovna notarial idorasida marhum 
Madjidova Sarvarga (2004-yil 5-yanvarda 
vafot etgan) tegishli mol-mulk uchun 
meros ishi ochilmoqda. Shu munosa-
bat bilan merosxo‘rlarning Aliyeva Lola 
Zoirovna notarial idorasiga murojaat 
etishlarini so‘raymiz.

Manzil: Samarqand shahri Mirzo 
Ulug‘bek ko‘chasi, 80-uy.

* * *
Samarqand shahrida xususiy amaliyot 

bilan shug‘ullanuvchi notarius Murtaza-
yev Sherzod Sobirovich notarial idorasida 
marhum Nasimov Nodirjon Zoxirovichga 
(2021-yil 9-fevralda vafot etgan) tegishli 
mol-mulk uchun meros ishi ochilmoqda. 
Shu munosabat bilan merosxo‘rlarning 
Murtazayev Sherzod Sobirovich notarial 
idorasiga murojaat etishlarini so‘raymiz.

Manzil: Samarqand shahri Abdurah-
mon Jomiy ko‘chasi, 64-uy.

Payariq tumanidagi “MAMADALI BOBO CHORBOG‘I” fermer 
xo‘jaligining (STIR: 306946297) dumaloq muhri va burchak 
tamg‘asi yo‘qolganligi sababli bekor qilinadi.

* * *
Urgut tumanidagi 83-umumiy o‘rta ta’lim maktabidan 

2003-yilda Sherova Xurshida  Jamolovna nomiga berilgan O‘R-A 

1493725 raqamli o‘rta ma’lumot to‘g‘risidagi shahodatnoma 
yo‘qolganligi sababli bekor qilinadi.

* * *
Past Darg‘om tumanidagi 18-maktabgacha ta’lim tashkilo-

tining gerbli dumaloq muhri va burchak tamg‘asi yo‘qolganligi 
sababli bekor qilinadi.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

G.MO‘MINOVA.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
17 712 nusxada chop etildi. Buyurtma 186. Hajmi 2 bosma taboq, bichimi A-2

4 9-aprel – Sohibqiron Amir Temur 
tavallud topgan kun

2023-yil 8-aprel, 
shanba

9-APREL
Gulnora AHMEDOVA – 

1959-yilda Payariq tumanida tug‘il-
gan. "El-yurt hurmati" ordeni sohibi.

12-APREL
MUROD Muhammad Do‘st – 

1949-yilda Nurobod tumanida tug‘il-
gan. Yozuvchi va jamoat arbobi.

Zulayho NORQULOVA – (1937-
2015) Paxtachi tumanida tug‘ilgan. 
Mehnat qahramoni.

13-APREL
Ahtam O‘ROLOV – 1947-yil-

da Qo‘shrabot tumanida tug‘ilgan. 
Arxitektura fanlari doktori, O‘zbekis-
tonda xizmat ko‘rsatgan yoshlar 

murabbiyi.

SHU OYDA TAVALLUD 
TOPGANLAR

OYOQ-QO‘LSIZ, AMMO BAXTLI
Har bir inson hayotida qiyinchiliklar, 
umidlarini so‘ndirayotgan lahzalar 
bo‘ladi... Quyidagi hayratlanarli 
darajada katta iroda egalari haqidagi 
hikoyalar har qanday vaziyatda va 
hayotiy sharoitda qiyinchiliklarni 
yengishga kuch topish mumkinligi, 
astoydil istak va harakat ko‘p narsaga 
qodir ekanligini isbotlaydi.

Avstraliyaning Melburn shahrida 
tug‘ilgan Nik Vuychich kamdan-kam 
uchraydigan kasallik - tetraameliya 
sindromi oqibatida qo‘l-oyoqsiz 
qolgan, lekin o‘zini o‘zi oyoqqa 
turg‘azgan va bunga boshqalarni ham 
undayotgan odam. Hozirda u yozuvchi 
va metsenat, motivatsiya beruvchi 
operator. "Mening vazifam - bu 
odamlarga o‘z yo‘lini topishda yordam 
berish", deydi Nik va yaxshi ko‘rgan 
sport turi - serfing, suzish bilan 
shug‘ullanadi, hatto golf va futbol 
o‘ynashga harakat qiladi. Nik Kanae 
Levi bilan baxtli hayot kechirmoqda, 
ularning to‘rt farzandi bor.

Shon Shvarner - o‘pka saratonini 
yenggan va 7 qit’aning eng baland 7 
ta cho‘qqisini zabt etgan amerikalik 
alpinist. Shon "askin sarkomasi" 
4-bosqichi tashxisidan omon qolib, 
Everestni zabt etgan dunyodagi 
yagona odam. Shifokorlar uning 
o‘ng o‘pkasida golf to‘pi o‘lchamidagi 
o‘simtani olib tashlagach, ikkinchi 
operatsiyadan so‘ng bemor ikki 
haftadan ko‘p yashamasligini aytishdi... 
Ammo o‘n yil o‘tib, o‘pkasidan qisman 
foydalangan Shon kasallikni yengib, 
Afrika, Yevropa, Janubiy va Shimoliy 
Amerika, Avstraliya va Antarktidadagi 
eng baland cho‘qqilarga chiqa boshladi. 
Shon Shvarner dahshatli kasallikni 
yengib, Everestni zabt etgan shaxs 
sifatida Ginnesning rekordlar kitobidan 
joy oldi va bugungi kunda odamlarni 
taslim bo‘lmay, saraton kasalligi bilan 
kurashga undamoqda.

Estar Mari Verger - niderlandiyalik 
aravachali tennischi, ko‘p marotaba 
"Katta dubulg‘a", paralimpiya va 
nogironlar aravachasida tennis bo‘yicha 
yagona chempion.
 Bolaligidan sportni yaxshi ko‘rar, 
suzish bilan faol shug‘ullanardi. 
Biroq 9 yoshida qizga qon-tomir 
miyelopatiyasi tashxisi qo‘yildi. 10 soat 
davom etgan murakkab operatsiya 
ikki oyog‘i falaj bo‘lgan qizning ahvolini 
yanada og‘irlashtirdi… Bir kuni u 
ko‘zini ochsa, qarshisida nogironlik 
aravachasi  turibdi. "Sen mening 
maqsadimga to‘sqinlik qilolmaysan", 
dedi qiz aravachaga qarab. Mashaqqatli 
mashg‘ulotlar, kuchli og‘riqlar ham uni 
taslim qilmadi. Basketbol va voleybolni 
ham qoyilmaqom o‘ynaydigan qizni 
tennis butun dunyoga mashhur qildi. 
Ayni paytda u kasal bolalarga sevimli 
sport turi bilan shug‘ullanishga yordam 
berish uchun xayriya jamg‘armasiga 
asos solgan.

O‘qing, qiziq
Sohibqironning harbiy iste’dodi mohir 

tashkilotchiligi bilan namoyon bo‘ladi. Masalan, 
Amir Temur qo‘shini taktik jihatdan o‘ziga xos 
xususiyatlarga ega edi. Qo‘shinning jangovar 
tartibi (yasoli) yetti qismga ajratilgan bo‘lib, 
ayniqsa, “razvedka” a’lo darajada yo‘lga 
qo‘yilgan. Qo‘shin o‘nlik, yuzlik, minglik hamda 
tuman qo‘mondonlari asosida boshqarilgan. Bu 
esa janglarning muvaffaqiyatli yakunlanishiga 
xizmat qilgan.

Har bir jangovar yurishidan oldin Amir Temur 
vazirlar, sarkardalar, beklar, amirlarni harbiy 
kengash - mashvaratga chorlagan. Ulusning 
turli viloyat va tumanlaridan, shuningdek, tobe 
yurtlardan qo‘shin to‘plash uchun maxsus buyruq 
(tunqal) e’lon qilgan. Bu buyruq kerakli joylar-
ga yuqori mansab egasi, bosh qo‘mondonning 
maxsus xizmatchisi (tavochisi) tomonidan zudlik 
bilan yetkazilgan. “Tavochi”ning zimmasiga askar 
jamlashdan tashqari, qo‘shin qismlarining qaror-
gohi yoki safardagi o‘rni, “yasoli”ni nazorat qilish 
yuklatilgan.

“Tunqal”ga binoan, viloyat hokimlari va bosh-
qa amaldorlar Amir Temur tomonidan tuzilgan 
ro‘yxatga muvofiq o‘z jangchilari, zarur ot-ulovi, 
qurol-yarog‘i, oziq-ovqati, yem-xashagi bilan 
to‘planish o‘rni (miod)ga o‘z vaqtida, kechikmas-
dan yetib kelishi shart hisoblangan. Har bir su-
voriyga bitta yoy, 30 ta o‘q, bir sadoq, bir qalqon 

va bitta qo‘shimcha ot ajratilgan. Yurish vaqtida 
har o‘n jangchi bir chodir, ikki belkurak, bir kergi, 
bir o‘roq, bir arra, bir tesha, bir bolta, 100 dona 
nina olgan.

Abdurazzoq Samarqandiyning “Matlai sa’dayn 
va majmai bahrayn” asarida qayd etishicha, 
har bir jangchi yarim man og‘irligida arqon, bir 
dona pishiq teri va bitta qozon olib kelishi lozim 
bo‘lgan.

Yetarli miqdordagi lashkar (cherik) jam 
bo‘lgach, barcha qo‘shin turlari – yoychilar, 
nayzavarlar, qorurandozlar (qorura - naft solin-
gan idish), sangandozlar, taxshandozlar (mushak 
otuvchilar), manjaniq, arroda va tiri charx otu-
vchilar ko‘rikdan o‘tkazilgan. Temur qo‘shinida 
ichiga yonuvchi modda (naft solingan ko‘zacha-
lar) irg‘ituvchi o‘t sochish quroli – ra’dning 
uzluksiz ishlab turishini ta’minlovchi maxsus 
to‘pchi (ra’dandoz)lar mavjud bo‘lgan. Nizomid-
din Shomiyning fikricha, mustahkam qal’a va 
qo‘rg‘onlarni qamal qilishda, dushman kuchlari-
ga qirg‘in keltirishda samarali qurol hisoblangan 
ra’dni boshqaruvchi to‘pchilarning soni 10 ming 
kishiga yetgan.

Amir Temur shu kabi qo‘shinni isloh qilish ma-
horati bilan buyuk sarkarda sifatida shuhrat topdi, 
nomi dunyoda doston bo‘ldi.

Xushnud ABDULLAYEV,
Amir Temur maqbarasi mudiri.

“Sohibqiron Amir Temurning jahon taraqqiy-
otida tutgan o‘rni” mavzusidagi tadbirda buyuk 
fotihning hayoti, davlat boshqaruvi, zafarli yur-
ishlari haqida ma’lumotlar berildi.

Amir Temur xalqaro xayriya jamoat fondi raisi 
Muhammad Ali, Toshkent davlat sharqshunoslik 
universiteti professori Adhambek Alimbekov, 
Temuriylar tarixi davlat muzeyi rahbari Xurshid 
Fayziyev va boshqalar sohibqiron hayot yo‘li va 
ezgu ishlarini ilmiy tahlil qilib berishdi.

Amir Temur qurgan buyuk saltanat, davlatni 
adolat bilan boshqarish uslubi hamon ajdodlar 
tomonidan o‘rganilmoqda. Sohibqiron davrida 
qurilgan va bizgacha yetib kelgan go‘zal obida-
lar haqiqatda ilm-ma’rifat rivojlangan bir davrda 
qad rostlaganidan darak beradi. 

Konferensiya yakunida Amir Temur xalqa-
ro xayriya fondi tomonidan bir guruh faollarga 
mukofotlar topshirildi. 

Fozil ABDURAUPOV,
faxriy jurnalist.

QO‘SHINNI ISLOH
QILISH MAHORATI

UNI DUNYOGA
MASHHUR QILDI

Amir Temur buyuk sarkarda, davlat arbobi sifatida Turon xalqlarini bir-
lashtirish, ijtimoiy, siyosiy, iqtisodiy, harbiy nuqtai nazardan kuchli saltanat 
tuzishdek o‘ta mas’uliyatli vazifani uddaladi. Shuning uchun ham u jahon 
tarixida o‘tgan sarkardalar safida alohida e’tirof etiladi.

BUYUK BUNYODKOR
Toshkent davlat iqtisodiyot universiteti Samarqand filialida sohibqiron Amir Temur 
tavalludining 687 yilligiga bag‘ishlangan respublika ilmiy-amaliy konferensiyasi 
bo‘lib o‘tdi.

Uch ming yillik davlatimiz tarixining eng shonli 
sahifalaridan biri temuriylar davri hukmronligi-
ga to‘g‘ri keladi. Salkam 130 yillik mo‘g‘ullar 
istilosidan ona yurtini ozod qilgan Amir Temur 
qisqa vaqt ichida ulkan imperiya yaratdi. Uning 
buyuk xizmati shundaki, u nafaqat Vatanini ozod-
likka olib chiqdi, balki Movarounnahrda ikkinchi 
Uyg‘onish davriga shart-sharoit yaratdi. 

Renessans hodisasi o‘z-o‘zidan paydo bo‘ladigan jarayon 
emas, balki bu fenomenning vujudga kelishida qator omillar 
va shart-sharoit zarur bo‘ladi. Temuriylar hukmronligi davrida 
Markaziy Osiyoda II Renessansning vujudga kelishi uchun barcha 
shart-sharoit yetilgan edi. 

Amir Temur dunyodagi ko‘plab olimlar va fuzalolarni yurtga 
to‘pladi. Natijada Movarounnahr va Xurosonda yirik ilm-fan va 
madaniyat, san’at markazlari paydo bo‘ldi.

Samarqandda tashkil etilgan akademiyaning asoschisi So-
hibqironning o‘zi edi. Samarqandda Amir Temur homiyligi va 
g‘amxo‘rligida Qozizoda Rumiy, G‘iyosiddin Jamshid Koshiy, Ali 
ibn Muhammad Qushchi, Mavlono Ahmad, Shamsiddin Muham-
mad Xavofiy, Mavlono Muyniddin Koshoniy, shoir Xoja Ismat Bu-
xoriy kabi mashhur olim va ulamolar ilmiy-ijodiy faoliyat olib borib, 
noyob ilmiy meros qoldirdilar. 

Sohibqironning suyukli nabirasi, ma’rifatparvar hukmdor, qomusiy 
bilim egasi Mirzo Ulug‘bek tomonidan Samarqanddagi ilm maskani-
ning ilmiy tadqiqot laboratoriyasi, ya’ni rasadxona bunyod etildi. 

Samarqandda faoliyat olib borgan Mirzo Ulug‘bek akademiyasi 
xususida fransuz ma’rifatparvarlaridan Volter shunday deydi: "Tran-
soksianada uning (ya’ni, Amir Temurning) o‘rniga taxtga chiqqan 
mashhur Ulug‘bek Samarqandda birinchi akademiyaga asos soldi". 
Mazkur akademiyaning ilmiy laboratoriyasi – Markaziy Osiyoda yago-
na bo‘lgan va o‘z davrining mukammal inshooti - rasadxona va unda 
olib borilgan tadqiqot ko‘lami, natijalarining tarixi, ilmiy ahamiyati 
temuriylar davri akademiyasining samarasi edi.

Mirzo Ulug‘bek akademiyasi va uning ilmiy merosini jahon ilm-
fan taraqqiyotidagi ahamiyatini tadqiqotchilar ob’yektiv baholab, 
shunday xulosa qiladilar: "Bundan besh yarim asr muqaddam 
azim shahar Samarqand etagida Ulug‘bek va uning maktabi to-
monidan ishga tushirilgan rasadxonadan koinot qa’riga tashlangan 
nazar faqat Sharqdagina emas, balki jahon fani, madaniyatining 
"ochilmagan qo‘rig‘i"ni ochish – koinotni o‘rganishga qo‘yilgan 
buyuk bir qadam bo‘ldi. Shu ilk qadam sabab bo‘lib, Yevropada 
birin-ketin yirik, yaxshi jihozlangan rasadxonalar ishga tusha bosh-
ladi. Polshada olam tuzilishining geliotsentrik nazariyasi (N.Koper-
nik tomonidan), Milanda (Italiya) koinotning cheksizligi va unda 

Quyosh sistemasi – oddiy bir yulduzning yo‘ldoshlari bilan tashkil 
etgan sistemasi ekanligi g‘oyasi (Jordano Bruno tomonidan), Ger-
maniyada osmon jismlarining harakat qonunlarini ifodalovchi – os-
mon mexanikasi (I.Kepler tomonidan), Angliyada osmon jismlari-
ning massalarini hisoblash usuli (I.Nyuton tomonidan) kabi muhim 
kashfiyotlar" "daryosi"ning vujudga kelishida Samarqand as-
tronomlari "ko‘zini ochgan buloq" dastlabki irmoq bo‘ldi. Quyosh, 
oy va sayyoralarning harakatlarini o‘rganish bo‘yicha Ulug‘bek 
maktabi qo‘ygan poydevor – nazariy astronomiya deyiluvchi max-
sus fanning shakllanishida o‘zining ulkan hissasini qo‘shdi".

Samarqand shahridagi singari Xuroson markazi Hirot shahrida 
ham temuriy hukmdorlar ilm-fan va madaniyatning yirik markazini 
yaratdilar va ko‘plab buyuk qomusiy olimlar, mutafakkirlarning 
yetishib chiqishiga shaxsan g‘amxo‘rlik, homiylik qildilar. Temuriy-
lar davrida Hirot shahrida Jomiy, Lutfiy, Navoiy, Qosim Anvar kabi 
zabardast olimlar, qomusiy bilim egalari, mutafakkirlar yetishib 
chiqdi. Xuddi Ulug‘bek akademiyasi singari Hirotda ham temuriy 
shahzoda Boysunqur Mirzo tomonidan ilmiy maktab yaratildi va 
tadqiqotchilar uni "Boysunqur akademiyasi", deb atadilar.

Boysunqur Mirzo Shohruh Mirzoning uchinchi o‘g‘li bo‘lib, Mir-
zo Ulug‘bekning ukasi edi. Shohruh hukmronligi davrida Xuroson-
ning bir qator viloyatlarida hokimlik qilgan. 

Boysunqur Mirzo Hirotda ulkan kutubxona ta’sis etadi. Unda 
qirq nafar yetuk xushnavis xattot Mavlono Ja’far Tabriziy raisligi-
da kitobat bilan mashg‘ul bo‘lib, kitobga lozim bo‘lgan varroqlik, 
sahhoflik, tasvir, tazhib, tajlid, vassolik, zarafshonlik va boshqa 
nafosat, badiiy san’at ijodi bilan band bo‘lgan. Bu atama tezda 
jahon olimlari tomonidan tan olindi. Boysunqur kutubxonasida 
ko‘chirilgan kitoblar ro‘yxatiga nazar soladigan bo‘lsak, ularning 
orasida Sa’diyning "Guliston", Abulqosim Firdavsiyning "Shohno-
ma" va "Risolai xattot Xoja", Juvayniyning "Tarixi jahongo‘shoy", 
tarixchi Tabariyning "Tarixi Tabariy" asarlarini ko‘rishimiz mumkin.

Xondamir "Boysunqur akademiyasi"da tadqiqot faoliyat yo‘nal-
ishlarini quyidagicha tasniflaydi:

- islom ilohiyoti, kalom ilmi axloqiy falsafiy ta’limotlar;
- she’riyat, tasviriy san’at, badiiy san’at nazariyasi yo‘nalishi;
- tabiiy-ilmiy bilimlar, tarix va maqomat yo‘nalishi;
- jamoat binolari va ijtimoiy himoya tizimidagi muhandislik in-

shootlari loyihalari yo‘nalishi.
Tasavvuf ta’limotiga oid "Futuvvatnomai Sultoniy", islom 

ilohiyo tiga oid "Tafsiri Husayniy" va boshqa ko‘plab asarlar muallifi 
Husayn Voiz Koshifiyning va boshqa taniqli ulamolar, Ya’qub 
Charxiy, Xoja Muhammad Porso kabi ko‘plab ilohiyot olimlarining 
yetishib chiqishi, shoirlardan Sakkokiy, Mavlono Lutfiy, Alisher 
Navoiy, Abdurahmon Jomiy, Davlatshoh Samarqandiy, Husayn 
Boyqarolarning kamol topishida “Boysunqur akademiyasi”ning 
bevosita yoki bilvosita ahamiyati katta bo‘lgan.

Boysunqur saroyida devonlik mansabida bo‘lgan Fasih Havofi-
yning "Mujma ut-tarovix" ("Tarixiy sanalar yig‘indisi") asari mavjud 
bo‘lib, bu manba o‘zining xronologik aniqligi bilan ajralib turadi. 
Bu asar Movarounnahr va Xuroson shayxlari va adiblari haqida 
ma’lumot beruvchi manba hisoblanadi.

Xurosondagi ilmiy muhit Sharafiddan Ali Yazdiydek tarixchi 
olimning yetishib chiqishiga zamin bo‘ldi. Olimning mashhur tarixiy 
asari "Zafarnoma"dan tashqari, astronomiya, mantiq, she’riyat 
va tasavvuf nazariyasiga oid 12 ta risolasi mavjud. Abdurazzoq 
Samarqandiy ham Hirot ilmiy muhitida yetishib chiqqan olimlar-
dan edi. Uning mashhur asari "Matla’i sa’dayn" asaridan tashqari 
she’riyat va arab tili grammatikasiga oid risolalari ham mavjud. 
Ushbu akademiyada faoliyat yuritgan Mirxond va uning nabirasi 
Xondamir Sharq xalqlari tarixiga oid asarlar muallifidir.

Davlatshoh Samarqandiyning qayd etishicha, uch aka-uka 
Mirzo Ulug‘bek, Ibrohim Mirzo, Boysunqur Mirzo o‘rtasida doimiy 
ravishda o‘zaro maktub yozishmalari mavjud bo‘lib, ular ilm-fan, 
san’at va madaniyatga oid fikrlarini o‘zaro baham ko‘rganlar.

Bashariyat ilm-fani taraqqiyotida mayoq vazifasini bajargan 
Sharq Renessansining vorisi sifatida Markaziy Osiyoda temuriylar 
hukmronligi davrida Ikkinchi Renessans vujudga keldi. Amir Temur 
va temuriy shahzodalarning ilm-fan taraqqiyotiga g‘amxo‘rligi, il-
miy tadqiqotlarga bevosita rahbarligi tufayli Samarqand va Hirotda 
ilmiy markazlar - akademiyalar vujudga keldi va ularda olib boril-
gan tadqiqotlar, yaratilgan asarlar salmog‘i juda sermahsul.

Akram AZIZQULOV,
Akbar ALIMOV,

SamISI o‘qituvchilari.

Ikki buyuk akademiya 

G.XOLDOROVA 
tayyorladi.


